
doktori, = Toshkent axborot texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq

fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari

doktori, professor

pedagogika universiteti;

doktori, professor, O‘zbekiston milliy universiteti;

SodiqovaShohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

arxitektura qurilish instituti;

Bo‘tayev Usmonjon Xayrullayevich -siyosiy fanlar

kafedra mudiri.

Abstract. The article is devoted to modern changes in the anthroponymic system of the Uzbek and German
languages, new fashionable names and their popularization processes and reasons. Names that have been in
tradition in recent years in both language nomenclature systems and the stages of their historical formation are
periodized with the help of specific examples, and the changes in nomenclature currently occurring in both
anthroponymic systems are analyzed. As a result of the analysis, it was found that traditional names in the German
language are mainly formed by shortening existing traditional names and by various phonetic changes. In the
anthroponymic system of the Uzbek language, names with a religious motive, mainly from the Arabic language,
are popular, and this situation is typical for the names of representatives of both sexes.

O‘ZBEK VA NEMIS TILLARI ANTROPONIMIKASIDA ZAMONAVIY
TENDENSIYALAR: KONTRASTIV TAHLIL

Abdullayev Ziyodbek Mansurovich,
Filologiya fanlari bo‘yicha falsafa doktori, Farg‘ona davlat universiteti

Annotatsiya. Maqola o‘zbek va nemis tillari antroponimik tizimidagi zamonaviy o‘zgarishlar, yangi moda ismlar
va ularning ommalashish jarayonlari va sabablariga bag‘ishlangan. Har ikkala giyoslanayotgan til nomlash
tizimidagi so‘nggi yillarda urfda bo‘lgan ismlar va ularning tarixiy shakllanish bosqichlari aniq misollar yordamida
davrlashtiriladi hamda har ikkala antroponimik tizimda bugungi kunda ro‘y berayotgan nomlashdagi o‘zgarishlar
tahlil etiladi. Tahlillar natijasida nemis tilida urfdagi ismlar asosan mavjud an’anaviy ismlar qisqarishi, turli fonetik
o‘zgarishlar orqali yangi nomlar paydo bo‘lishi va ommalashishi, ozbek tili antroponimik tizimida esa asosan diniy
motivli asosan arab tilidan kirib kelgan ismlar urf bo‘lishi va bu ham erkaklar ham ayollar ismlari uchun xos holat
ekanligi aniqlandi.

Kalit so‘zlar: o‘zbek tili, nemis tili, antroponim, moda ismlar, tendensiya, nomlash, din.

DOI: https://doi.org/10.47390/SPR1342V4SI19Y2024N50

Kirish. Antroponimlar tildagi boshqa til birliklariga garaganda insonda kechadigan
taassurotlar, his-tuyg‘ular in’ikosi, oyinasi sifatida sifatida namoyon bo‘ladi. Shuningdek,
jamiyatda yuz beradigan tarixiy va ijtimoiy-iqtisodiy o‘zgarishlar ham bevosita shaxs
nomlarida o'z ifodasini topadi, ya'ni qo‘yiladigan ismlar tizimi jamiyatdagi turli o‘zgarishlar
ta’siri ostida rivojlanadi, o‘zgarib boradi. Shu sababli ham insonlarga qo‘yiladigan ismlar
eskirishi, yangitdan qo‘yilishi, jamiyat vakillari tomonidan zamonaviy, chiroyli yoki g‘alati,
ohangdor yoinki noodatiy deb qabul gilinishi mumkin.

Adabiyotlar tahlili va metodologiya. Dunyoning turli xalqlari tillarida nom berish
tizimidagi zamonaviy o‘zgarishlar juda ko‘plab olimlar tomonidan ilmiy tahlil etilgan. Jumladan,
qardosh turk tili nom berish tizimidagi zamonaviy tendensiyalarni tadqiq etgan Erol Sarkalli
turk tilida bolani nomlashda o‘g'il bolalar ismiga Can, qizlar ismiga Nur qo‘shilishi, mavjud
ismlardagi harflarni o‘zgartirgan holda ism berish, chet tillardan yangi ismlar kirib kelishi,
media vositalari, jumladan teleseriallar qahramonlari nomlarini ism sifatida tanlash kabi
zamonaviy tendensiyalar xosligini ta’kidlaydi. Shuningdek, zamonaviy turk tili G‘arbiy Yevropa
xalqglari nomlash tizimi kabi bolani avval o‘tgan qarindosh-urug‘ nomlari bilan emas, balki erkin
individual tarzda, noyob ismlar bilan nomlash urf bo‘layotganiga urg‘u beradi[5; B. 171-177].
Qozoq tilida bolaga nom berish tizimidagi yangi o‘zgarishlarni tadqiq etgan G.Madiyeva va
A.Aliakbarova 2000, 2010 va 2018-yillarda Qozog‘istonda bolalarga berilgan ismlar misolida
ilmiy tahlilga tortadi. Qozoq tilida so‘'nggi yillar milliy qozoqcha va qozoq xalqi mashhur
shaxslari nomlari berilishi faollashgan. Boshqa tomondan esa boshqa tillardan asosan Yevropa
tillaridan, shuningdek arab tilidan islomiy ismlar kirib kelishi va qozoq bolalar ismi sifatida
berilishi asosiy tendensiya sifatida oldinga chiqadi[3; B. 112-122.].

Muhokama. Nemis antroponimik tizimida bugungi kunda avvalgi davrlarga qaraganda
ismlar rezervuarining tezroq o‘zgarib borishi bevosita ism tanlashda ota-onalarning erkinligi
bilan bog'lig. XIX asr so‘ngida qabul gilingan shaxs nomlari bo‘yicha ishlab chigilgan qonunga
ko‘ra ism qo‘yish motivlari bo‘yicha aniq ko‘rsatmalar keltirilmagan, lekin qo‘yilayotgan nom
ism sifatida ma’lum bo‘lishi va unda bolaning har ikki jinsdan biriga tegishli ekanligini ko‘rsatib
turishi belgilangan edi. Aynan shu davrni Seibicke nemis tili nomlash tizimining to‘rtinchi davri
ekanligini ta’kidlaydi. Qolgan uchta inqilobiy o‘zgarishlar bo‘lgan davrlar quyidagilar:

Birinchi davr XII asrda yuz bergan bo‘lib, bu davrda nemis antroponimik tizimi nasroniy
dini va u orqali kirib kelgan boshqa tilli ismlar bilan boyiydi. Ikkinchi inqilobiy davrni nemis
antroponimik tizimi reformatsiya davrida boshidan kechiradi. Uchinchi inqilobiy davr esa
milodiy XVI asrga to‘g'ri keladi va bu davr nemis tilida cho‘qintirgan ota nomlari bolalarga ism
sifatida berilishi ommalashishi bilan xarakterlanadi[qar. 7; 4].

1875-yilda yangi tashkil etilgan nemis imperiyasida nom bo‘yicha gabul gilingan qonun
orqgali bolaga ism berishning diniy bog'ligliklardan xolos bo'lishi, ism tanlashning ota-onalar
tomonidan hech gqanday to‘siqlarsiz amalga oshirilishi, erkinlashuvi qo‘yilayotgan har bir
ismning individual bo‘lishi, har bir bila individual yondashuvni va bu orqali yangi nomlar soni
ortishiga zamin yaratdi.

Ozbek tili bolaga nom berish shakllanishini ham shartli tarzda quyidagi uch davrga
bo‘lib o‘rganish mumkin bo‘ladi:

Birinchi davr milodiy sakkizinchi asrlardan boshlab arablar bosqini va o‘n ikkinchi
asrdan arabcha islomiy va u orqali boshqa diniy motivlar kirib kelishi bilan xarakterli
hisoblanadi.

Ikkinchi davr O‘rta Osiyoning XIX asr so‘ngidan boshlab bosib olinishi va XX asr
40-yillarida ruscha familiyaning Kkiritilishi, shuningdek, jamiyatdagi siyosiy, ijtimoiy va
igtisodiy o‘zgarishlar ortidan islom dini mavqeyi susayishi va natijada diniy motivli ismlar soni
kamayishi hamda yangi o‘zbekcha, fors-tojikcha ismlar hosil bo‘lishi va rus tili va u orqali
boshqga tillardan ismlar kirib kelishi, yangi gibrid ismlar yasalishi bilan o‘zbek ismlar
shakllanishida keskin inqilobiy davr sifatida baholanadi.

0‘zbek bolaga nom berish tizimi uchinchi davri 1991-yil mustaqillik qo‘lga Kiritilishi va
u orqali yana diniy motivli ismlar faollashuvi, ota ism ruscha -yevich,- yevna shaklidan, turkiy
ota ism+o°‘g'li/qizi formatiga qaytishi kabi jarayonlar bilan rivojlanishda davom etmoqda.

Natijalar. Bolaga nom berish yuqorida ta’kidlanganidek muhim va murakkab ijtimoiy
ahamiyatga ega jarayon hisoblanib, uning amalga oshirilishi bir nechta omillarga bog'liq
hisoblanadi. Bular nomlanayotgan bolaning aholining qaysi ijtimoiy qatlamiga mansubligi, nom
beruvchining yoshi, jinsi, qaysi dinga mansubligi, qayerdan ekanligi, akademiklik darajasi kabi
obyektiv omillar, shuningdek, nom tanlashga va urfdagi nomlarga nom beruvchining
munosabati, ismning chiroyli talaffuz etilishi, bolaga nom beruvchining bola tug'ilishi va unib
o‘sishi bilan bog'liq istak-xohishi kabi subyektiv omillar bo‘lishi mumkin. Bolaga nom
tanlanayotganda, shuningdek nom beruvchi oz ismi bilan bog'liq shaxsiy tajribasi,
tanlanayotgan ismli shaxsga nisbatan nom beruvchining antipatiya yoki simpatiyasi kabi
omillar muhim hisoblanadi.

Nemis tilida bolaga ism berish tizimi XX asr oxirlari va XXI asr boshlaridan to hozirgi
kunlargacha turli o‘garishlar asosida rivojlandi va rivojlanmoqda. Quyida aynan yuqorida
keltirilgan yillar davomida nemis nom berish tizimi qanday o‘gaarishlaga yuz tutgani quyida
tahlil etiladi. Zamonaviy nemis tili nomlash tizimining o‘tgan asrlar nomlash tizimidan asosiy
ajratib turadigan farqi bu unda diniy motivlar ta’sirining susayishi. Bu fan tilida
sekulyarizatsiya deb nomlanadi. Bu lotincha dindan uzoqlashish, ism berishda diniy
motivlarning yo‘qolib borishi tushuniladi. Ayni XX asr so‘ngiga kelib asli diniy asosga ega
hisoblangan Katharina, Martin, Jan kabi ismlar ota-onalar tomonidan diniy ism sifatida emas,
balki eski nemis ismlari sifatida milliylikka qaytish, anglash maqsadida bolalarga berilgan.

Qarindosh-urug’chilik an’analari ahamiyati susayishi ham zamonaviy nemis nomlash
tizimiga xos belgilardan biri hisoblanadi. Tarixan bobosi, buvisi yoki yaqin biror qarindoshi
ismi yangi tug’ilgan bolaga berilishi nemis tili nomlash tizimiga xos eng ko‘p murojaat
gilinadigan nomlash amaliyoti hisoblangan. XX asr so‘ngiga kelib bu an’ana yo‘qolib ketmagan
bo‘lsada, lekin ism beruvchilar tomonidan kam murojaat gqilingan. Mamlakatlar orasida
igtisodiy, siyosiy, ijtimoiy aloqalar kuchayishi, media vositalarining insonlar hayotida muhim
o‘rin egallashi va shu asnoda dunyo xalglari globallashuvi hamda unga bog’liq holda milliylik,
milliy identitet kabi tushunchalar ahamiyati susayishi ortidan bolalarga beriladigan nomlar
ham umumiylashib bormoqda. Bu holat rivojlangan davlatlar, xususan biz tahlilga tortgan
Germaniya bolaga nom berish tizimida ham kuzatiladi. Bu jarayon ismlar rezervuarining
internatsionallashuvi/baynalminallashuvi deb nomlanadi. O‘tgan asrning ikkinchi yarmidan
boshlab nemis tili antroponimik tizimiga boshqa tillardan nomlar kirib kelishi ortib boradi.
Chet tildan kirib kelgan nomlar soni asosan ikki millatli nikohlar soni ortishi fonida ko‘payib
boradi. Tug'ilgan farzandi biror sabab ortidan Germaniyani tark etib ota yoki onasi tug’ilgan
yurtga qaytadigan bo‘lsa u yerda ham ism bilan muammolar bo‘lmasligini inobatga olib ism
tanlashadi[2; B. 197.]. Germaniyaga chet davlatlardan ko‘chib kelgan ota-onalar yana o'z
farzandlariga xalqaro tan olingan hamma taniydigan shaxslar (Kylie, Shania, Celine, Whitney,
Keanu) nomlari, badiiy asar qahramonlari nomlarini (Smilla, Madita, Malin) va media vositalari
ta’siri ostida nemis tiliga kirib kelgan nomlar, ayniqsa anglo-amerika media tarqatuvchilari
vositasida rok, pop musiqa yulduzlari, sevimli serial gahramonlari, san’atkorlar nomlari ism
sifatida tanlashadi. Nemis fuqarolarining dunyo bo‘ylab ko‘p sayohat qilishi[10] va sayohat
davomida ko‘rgan, boshdan kechirgan taassurotlari, ko‘rgan gaplashgan insonlari ta’sirida ota-

onalar oz farzandlariga ism tanlashi ham globallashayotgan dunyo, madaniyat fonida sodir
bo‘lmoqda. Bu albatta ismlar rezervuarida o‘z aksini topmasdan qolmaydi.

Bolaga ism odatda biror tashqi omillar, jumladan, din, oilaviy an’ana kabilar ta’siri ostida
yoki, erkin tarzda tanlanishi mumkin. Bolaga ism tanlashda erkin bo‘lish bu yangi tug’ilgan
bolani alohida shaxs sifatida qarash va unga boshqgalarga xos bo‘lmagan ism bilan siylash
tushuniladi. Zamonaviy nemis tili bola nomlash tizimiga xos bo‘lgan keyingi indikator bu ism
tanlashda individual yondashuv hisoblanadi. Bolasiga ism tanlayotgan ota-ona iloji boricha
ismning takrorlanmasligi, o‘ziga xos bo‘lishi, u tanlagan ism biror qo‘shni bolasida bo‘lmasligiga
intiladi. Bolaga ism tanlayotganda bola endi shajara davomchisi emas, balki alohida bir individ
sifatida qaraladi [5; B.118.]. Aynan shu ism tanlashda individual yondashuv deb ataladi. Bunda
ismning ma’nosi muhim hisoblanmaydi, ism beruvchi ism tanlayotganda uning noyobligi,
boshgalarga o‘xshamaslik, betakrorligi kabi jihatlariga e’tibor qaratadi. Nemis ota-onalari 0z
farzandlari ismlari individual bo‘lishi uchun nemischa va chet el ismlari kombinatsiyasidan
(Fritzi Bo, Dana-Fee, Yoni Cyprus, Shane Cedric), mavjud ismlar yozilishini o‘zgartirish orqali
(Maximillian < Maximillian, Kjara/Cjara < Chiara, Seana < Sina, Megs<Max, Dastin<Dustin; bitta
ismning 8 xil shaklda yozilishi: Jannick, Janick, Janik, Yanick, Yannik, Yannick, Yanik, Yannic [5;
B.118.]), ikki ism bosh bo‘g’inlarini qo‘shgan holda (Jasleen ismi Jasmin va Ayleen ismlari, Leonik
esa Leon va Niki ismlari bosh bo‘g’inlari qo‘shilishidan yasalgan.) yangi ismlar hosil bo‘lishi va
bu orqali nemis tili ismlar rezervuari boyishi va ismlar xilma-xilligi oshishi ta’'minlanadi.

Nemis tiliga chet tillardan turli yuqorida qayd etilgan usullar orqali yangi ismlar kirib
kelishi nemis ismlar tizimi internatsionallashuviga olib keldi va bu jarayon jadal davom
etmoqda. 2021-yilda Duden nashriyoti tomonidan e’lon qilingan Katta ismlar lug’atida
dunyoning tuli tillaridan qabul qilingan, Germaniyada qo‘llanilayotgan ismlar izohi bilan
berilgan. mazkur lug’atda avvaldan nemis tilida qo‘llanilgan an’anaviy ismlardan tashqari,
hozirda qo‘llanilayotgan arab, turk, afrika tillari, Shimoliy Yevropa tillari va boshqa turli
tillardan o‘zlashgan ismlar keltiriladi. Aynan shu ham nemis ismlar rezervuari
internatsionallashganiga ishora qiladi.

Gesellschaft fiir deutsche Sprache “Nemis tili jamiyati” tomonidan e’lon qilingan
2023-yildagi eng ko‘p qo‘yilgan ismlar ketma-ketligini tahlil etgan holda ularning asosiy qismi
chet tilda o‘zlashgan ism yoki chetdan kirgan ismlarning gisqargan, o‘zgargan shakllari
ekanligiga guvoh bo‘lamiz.

Qizlar ismi foizda O‘g’il bolalar ismi foizda
1 Sophia/Sofia 1,33 Noah 1,39
2 Emilia 1,33 Matt(h)eo/Mat(h)eo 1,27
3 Emma 1,28 Leon 1,14
4 Mia 1,14 Paul 1,08
5 Hannah/Hanna 1,13 Emil 1,06
6 Mila 1,04 Luca/Luka 1,05
7 Lina 1,04 Henry/Henri 1,02
8 Ella 1,03 Elias 1,02
9 Klara/Clara 0,96 Louis/Luis 1,01
10 | Liah 0,92 Liam 1,01

Jadval: Germaniyada 2023-yilda eng ko‘p qo‘yilgan ismlar [8]

Eng ko‘p berilgan gizlar ismidan fagatgina Emma asl german til asosga ega bo‘lib golgan
9 ta ism chet tildagi ism yoki ism asosida hosil bo‘lgan. Jumladan, Mia Marianing, Mila slavyan
tillaridagi Ludmila/Milaslowa, Lina esa lotincha -lina bilan tugallanadigan Paulina, Celina,
Angelina kabi ismlar, Ella esa Elisabeth, Eleonara kabi ismlar qisqargan shakli hisoblanadi;
Clara esa lotincha clarus “toza, tiniq” ma’nosini anglatadi; Lia Liana, Julia yoki Elisabeth ismlari
qisqargan ko‘rinishi hisoblanadi.

Eng ko‘p qo‘yil Germaniydagi o‘g’il bolalar ismlarining asosiy qismi ham qizlar ismi kabi
nemis-german til emas, balki chet til ismlari asosiga ega. Xususan, Noah, Mattheo, Elia eski
yahudiy, Leon ismi Leonhard ismi gisqartma shakli bo‘lib birinchi komponenti italyan va
fransuz tillari, hard esa “kuchli” ma’nosida nemis tiliga xos. Paul esa etimologiyasi eski
yahudiycha bo‘lib, italyan tilida paulus, parvulus so‘zining gisqargan shakli sifatida “kichkina”
ma'nosini ham anglatadi. Emil esa lotin tilidan o‘zlashgan. Luca ham lotincha Lucanus
“Lukanalik erkak” ma’nosini anglatuvchi so‘z asosida shakllangan. Henry/Henri esa eski german
tilida Heinrich ismining inglizcha ko‘rinishi bo‘lib, “yurt/vatan/uy boshqgaruvchisi/qiroli”
ma'nosini anglatadi. Louis/Luis ismlari eski german tilidagi Ludwig ismining fransuzcha
shaklidan hosil bo‘lgan. Qadimgi german tilida “baxtli jangchi” ma’nosini anglatuvchi Chlodwig,
clovis kabi ismlar aynan Louis ismi shakllanishiga asos bo‘lgan. Liam ismi esa eski yuqori nemis
tiliga xos bo‘lib, Willahelm, Willhelm ismlari asosida shakllangan bo‘lib, “kuchli istakli
himoyachi” ma’nosini anglatadi. Mazkur ism o‘rta asrlardan boshlab Irlandiyada eng
ommalashgan ismlardan hisoblanadi [8]. Yuqorida urfdagi nemis qiz va o‘g’il bolalar ismlari
etimologik tahlili asosida aytish mumkinki, zamonaviy nemis tili nomlash tizimida eng kop
go‘yiluvchi ismlar asosan eski yahudiy-oramiy, grek va lotin tillaridan o‘zlashgan ismlar
hisoblanadi. Bunda ismlar qaysi tildan olingani emas, balki ularning chiroyli talaffuz etilishi
muhim ahamiyat kasb etgan[1; B.14.]. Ularning etimologik ma’nosi esa fagat maxsus etimologik
lug’atlar va tilshunoslar yordamida aniqlanishi mumkin bo‘ladi.

Zamonaviy Germaniyada urfdagi ismlar tahlili shuni ko‘rsatadiki, keltirilgan ismlar
alohida olib garalganda ular umumiy qo‘yilgan ismlarning hatto 1,5 % ini ham tashkil etmaydi
(Sophia 1,33%, Noah 1,39%). Bu raqamlarni o‘rta asrlarda xristian dini kirib kelishi va u orqali
diniy vakillar ismlarini qayta-qayta takror qo‘yilishi ortidan nemis ismlar rezervuari kamayishi
holatiga taqqoslaydigan bo‘lsak, hozirgi kunda nemis tili ismlari soni va xilma-xilligi ortgan.
Duden nemis tili ismlari lug’atida keltirilishicha, XIV asr Regensburg shahrida 18,8% ayollar
Elisabeth, XV asr erkaklarning 22,6% esa Johannes ismi bilan nomlangan[1; B.13.]. Bu o‘sha
davrlarda ismlar soni gisqargani va diniy ulamolar nomi bolaga qo‘yilishi bilan u uning
himoyasida bo‘lishiga bola ota-onasining ishonganligi bilan izohlanadi. Zamonaviy urfdagi
Germanidagi ismlar strukturasi tahlil etilsa, qgizlar ismlari ham o‘g’il bolalar ismlari ham odatda
ikki bo‘g’inli ekanligi ko‘zga tashlanadi. Shuningdek, to‘liq shakldagi ismlar gisqarishidan hosil
bo‘lgan gisqartma ismlar urfga kirgan. Bu globallashib borayotgan dunyoda boshqa xalglar
vakillari bilan muloqotda bolaning ismi talaffuzi o‘zaro muloqot jarayonida oson bo‘lishi va
qisqaligiga intilish ortidan yuzaga kelgan holat, deb atash mumkin.

Zamonaviy ozbek bolaga nom berish tizimidagi urfdagi ismlar ham asl ozbek tiliga emas
balki o‘zlashgan gatlam antroponimlar qatlamiga xos hisoblanadi.

Urfdagi ismlar orasida asosan arab til asosli diniy ismlar faollashgan. Fors-tojik til asosli
ismlar kamroq tarzda bolalarga ism sifatida berilmoqda. 2013-yil eng ko‘p berilgan o‘g’il bolalar
ismlari orasida Sardor, Jahongir, Behruz, Shohjahon, Ozod kabi asosan fors-tojik til asosli ismlar

0z o‘rnini 2023-yilda arab til asosli ismlarga bo‘shatib bergan. Agar qo‘shni Qozog'iston,
Qig’iziston yoki Tojikistonda urfdagi ismlarni tahlil etadigan bo‘lsak, ular orasida milliy tillariga
xos ismlar mavqeyi o‘zbek tilidagiga qaraganda biroz ko‘proqni tashkil etadi. 2022- va 2023-
yillar davomida O‘zbekistonda eng ko‘p qo‘yilgan 10 ta o‘g’il bolalar ismlarining 6 tasi
payg'ambar Muhammad s.a.v. ismlari yoki shu ism bilan yasalgan qo‘shismlar hisoblanadi.
Qolgan 4 ta Abdulloh, Ibrohim Mustafo va Imron ismlari ham bevosita arabcha diniy motivli va
ulardan faqat Ibrohim ismi eski yahudiy tiliga xos ism, lekin u ham diniy motiv asosida
beriladigan ismlardan hisoblanadi. Aynan shu davrdagi qizlar ismining 9 tasi arab til asosga ega
bo‘lib, ulardan faqat Ifora ismi o‘zbek tiliga xos[9]. Fors-tojik tiliga xos ismlar 2023-yilda Top-
10 ismlar ro‘yhatida kira olmagan, lekin 2013-yilgi ro‘yhatni ko‘radigan bo‘lsak, Farangiz,
Marjona va Zarina ismlari fors-tojik tiliga xos ismlar sifatida keltiradi. Aynan shu ham o‘zbek
ismlari orasida fors-tojik tili asosli qizlar ismi kamayib arabcha ismlar soni ortganini
tasdiglaydi.

0‘g’il bolalar ismlari Qiz bolalar ismlari

Ne |Ism Til Ne |Ism | il
2023
1 Muhammadali arabcha 1 Soliha arabcha
2 Mustafo arabcha 2 Muslima arabcha
3 Abdulloh arabcha 3 Yasmina arabcha
4 Muhammad arabcha 4 Imona arabcha
5 Muhammadyusuf arabcha 5 Shukrona arabcha
6 Muhammadamin arabcha 6 Hadicha arabcha
7 Nurmuhammad arabcha 7 Sumayya arabcha
8 Muhammadjon arabcha 8 Ifora o‘zbekcha
9 Imronbek arabcha 9 Mubina arabcha
10 | Ibrohim yahudiycha 10 Fotima arabcha
2013

1 Azizbek arabcha 1 Jasmina arabcha
2 Aslbek arabcha 2 Sevinch o‘zbekcha
3 Umidjon arabcha 3 Madina arabcha
4 0Ozodbek fors-tojikcha 4 Marjona fors-tojikcha
5 Asadbek arabcha 5 Umida arabcha
6 Shohjahon fors-tojikcha 6 Charos arabcha-o‘zbekcha
7 Sardor fors-tojikcha 7 Farangiz fors-tojikcha
8 Behruz fors-tojikcha 8 Dilnura arabcha-fors-tojikcha
9 Jahongir fors-tojikcha 9 E'zoza arabcha
10 | Javohir arabcha 10 Zarina fors-tojikcha

Jadval xv: 2013- va 2023-yillarda O‘zbekiston eng ko‘p qo‘yilgan ismlar [11]

Mustagqillik davridagi ozbek antroponimik tizimidagi yana bir yuqoridagi jarayonga
bo‘g’'liq bo‘lgan holat bu asosan arab tilidan va boshqa tillardan yangi ismlarning kirib kelishi
va ommalashishi bo‘ldi: Anis, Anas, Afif, Safir, Vosif, Uzayr, Zubayr kabi o‘g’il bolalar ismlari;
Muzayyana, Rayyona, Yasmina, Zinnura, Sabina kabi gizlar ismlari. O‘zbek tiliga o‘zga tillardan
asosan arab tilidan ismlar kirib kelishi bevosita xalglar orasida alogalar kuchayishi, media
vositalari, jumladan internetdagi ijtimoiy tarmoqlar va ularning insonlar hayotida muhim rol
o‘ynay boshlashi fonida kirib kelishi va ommalashishiga zamin yaratilmoqda,.

0‘zbek urfdagi erkak va ayol ismlari strukturasini tahlil etadigan bo‘lsak, erkaklar
ismlarida qisqalikka intilish kuzatilmaydi. Ular asosan qo‘shism bo‘lganligi sababli 5 va 3
bo‘g'indan iborat: Muhammadali, Nurmuhammad, Muhammadamin, Mustafo. Nemis urfdagi
ismlari esa yuqorida ko‘rganimiz kabi asosan 2 bo‘g’indan iborat: Noah, Matth, Paul, Emil.
O‘zbek ayollar ismlari ham nemis ayollar ismlarida qisqalikka intilish kuzatiladi. Nemis urfdagi
ayollar ismlari asosan 2, o‘zbek ayollar ismlari esa 3 bo‘g’indan iboratligi aniglandi. Demak,
nemis tilida ayollar va erkaklar ismlariga asosan 2bo‘g’inlilik xos bo‘lgani holda, o‘zbek tilida
har ikki jins vakillari ismlari strukturasi bir-biridan farqli.

Ozbek tili zamonaviy antroponimik tizimiga xos ya’'ni, bu bolani nomlashda
individuallika intilish, bolaga yon-atrofda tanigan nomga o‘xshash bo‘lmagan ism berish. Bu
holat yuqorida aytib o‘tilganidek, nemis tili zamonaviy bolani nomlash tizimi uchun ham xos
indikator hisoblanadi. O‘zbek zamonaviy ismlari nemis ismlaridan farqli tarzda mavjud
ismlarni qisqartirish, fonetik o‘zgarish qilish kabi usullardan foydalanmagan holda iloji boricha
olinayotgan tildagi talaffuzni saqlab qolishga intilishadi. Masalan, o‘zbek tilida avvaldan
qo‘llangan Hadicha ismi endi arab tilidagidek Hadija tarzda ism berish ga harakat gilinmoqda.
Bu holat aholi o‘rtasida chet til bilimlari, xususan arab tili bo‘yicha bilimlari va savodxonligi
oshishi ortidan yuz berayotgani bilan bog'liq.

Nemis tili zamonaviy urfdagi ismlarida moda til hisoblangan ingliz tili talaffuziga mos
ismlar berishga intilishlar kuzatiladi. O‘zbekistonda esa o‘zaro qo‘shni va MDH davlatlari
orasidagi aloqa tili hisoblangan rus tili rasmiy o‘zbek tili antroponimik tizimida emas, balki
og'zaki tilda insonlar ismiga ruscha turli erkalash qo‘shimchalari qo‘shish, yoki rus tili talabi
asosida ismlarni gisqartirish orqali murojaat qilish, nomlashda namoyon bo‘ladi, Gulya, Dilya,
Baxa, Shurik, Azizchik. Shuningdek, turli internet ijtimoiy tarmoqlarida qo‘llaniladigan
niknaymlar ham odatda rus tili qoidalari asosida hosil bo‘lgan shakllardan foydalandilar:
Azizchik, Guzalichka kabi.

Xulosa. Yuqorida keltirilgan o‘zbek va nemis zamonaviy antroponimik tizimi kontrastiv
tahlili bo‘yicha xulosa qilish mumkinki, ozbek tili zamonaviy nomlash tizimida asosan arab tili
va u orqali kirgan ismlar faolligi, fors-tojik tillaridan kirgan ismlar chekinishi kuzatilmoqda.
Bolani ozbekcha milliy o‘zlikni ifodalovchi ismlar nomlash ham trendda emas. Nemis tili
antroponimik tizimi esa qisqalik, chiroyli talaffuz, ya'ni eyforiyaga intilish kuchli. Ozbek ota-
onlari uchun nafaqat ismlar chiroyli talaffuzga ega bo‘lishi, balki ularning semantikasi ham
muhim hisoblanadi. nemis ismlari qo‘ilayotganda ularning ma’nosi emas balki qisqaligi,
ohangdorlik, oson talaffuz etilish omillari oldinga chiqadi. Nemis zamonaviy nomlash tizimida
asosan eski yahudiy, lotin, grek tillari asosida shakllangan qisqa ismlar urf bo‘lgani holda,
o‘zbek bolalari o‘rtasida asosan arab til asosli ismlar favorit hisoblanadi.

